
    Objective 1                      DATE: 712/2006              Objective 1

Cuddfan Adar Cors Caron yn cael Cymorth oddi wrth Gronfa’r UE

Gall ymwelwyr yn awr heidio i’r guddfan adar newydd yng Nghors Caron ger Tregaron yng Nghanolbarth Cymru er mwyn mwynhau gwylio adar yn y Warchodfa Natur Genedlaethol. Mae’r Warchodfa hon o bwysigrwydd Rhyngwladol o safbwynt bywyd gwyllt. Ariannwyd y guddfan adar gan raglen Amcan 1 yr Undeb Ewropeaidd fel rhan o gyfres o brosiectau i wella cyfleusterau ar gyfer ymwelwyr ar rai o Warchodfeydd Natur Cenedlaethol fwyaf adnabyddus Cymru.  
 

Fel y mae’r adar rhydiol yn cyrraedd y gwlypdiroedd ar gyfer misoedd y gaeaf, mae CCGC yn falch fod gan bawb gyfle gwell i gael mwynhau’r sioe o fywyd gwyllt sydd ar gael. Dywedodd Paul Culyer, Uwch Reolwr Gwarchodfa Cors Caron,

 

“Rydw i wrth fy modd fod y guddfan wedi’i chwblhau mewn pryd i wylwyr adar fwynhau’r adar a fydd yn dod i’r warchodfa yn y gaeaf gan gynnwys nifer o rywogaethau gwahanol o adar rhydiol ac adar ysglyfaethus. Mae’r guddfan adar yn un agwedd yn unig sy’n gwneud Cors Caron yn lle arbennig i bobl allu fwynhau natur ar ei orau.”
 

“Mae tua 20,000 o bobl yn ymweld â Chors Caron bob blwyddyn, ond rydym yn gobeithio y bydd llawer mwy yn dod fel y mae’r cyfleusterau i ymwelwyr yn gwella. Bydd y warchodfa, fel dosbarth awyr agored i ysgolion, yn fwy gwerthfawr nawr bod y guddfan adar yn barod.”

 

Beth ddylwn i chwilio amdano:

· 6 i 8 o fodaod tinwyn yn clwydo ac yn weddol hawdd i’w gweld 

· Mwy na 20 o elyrch y Gogledd 
· Heidiau mawr o gorhwyaid a chwiwellau 
· Tua 60 o farcudiaid coch 

· Mwy na 100 o giachod 
· 2 neu 3 o grehyrod bach copog sydd i’w gweld yn aml. 

· Cudyll bach 

 

George a Tomos, dau bensaer o Fachynlleth, fu’n gyfrifol am ddylunio’r guddfan ac mae wedi’i hadeiladu o dderw Cymreig. Cafodd ei hadeiladu gan gontractwyr lleol ac mae’n bosibl i bob un ei defnyddio gan gynnwys defnyddwyr cadeiriau olwyn. Mae’r cyflenwad pŵer yn dod o gelloedd ffotofoltaig sy’n trosi golau’r haul i drydan. Mae maes parcio mwy o faint yn cael ei adeiladu er mwyn gwella Cors Caron ar gyfer ymwelwyr. Bydd yn barod ar gyfer gwanwyn 2007. 

 

Am ragor o fanylion ynglŷn â’r prosiect, cysylltwch â Helen Evans ar 01248 385 500 neu Paul Culyer, Warden Cors Caron ar 01974 298480.

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

